ООУ„ Аврам Писевски„ с. Бардовци, Општина Карпош, Скопје

Кодекс на однесување на ученици кои ќе следат настава со физичко присуство во училиштето во услови на КОВИД -  19

за учебната 2020/21 година

· Наставниот процес во училиштето се одвива во период од 07.30 часот до 13,00 часот.
· Основното училиште има четири влеза и изготвен распоред за влез/излез со различно време на влегување и излегување на учениците за секое одделение и истакнат на видни места во училиштето. 
· Учениците се должни да го почитуваат Протокот на ученици и вработени во и надвор од училиштето по строго контролиран ред, да се движат според  поставените ознаки со кои се означува правецот на движење.
· Учениците се должни да го  запазуваат потребното растојание од 1,5 метар меѓу себе, наставниците и другите вработени при чекање ред пред и внатре во училиштето.

· Учениците се должни да ги почитуваат редарите при влезот и излезот во/од училиштето, пред и внатре во училиштето, со цел спроведување на редот и одржување на потребното растојание меѓу учениците од минимум 1,5 метар како и дежурните наставници во училиштето. 

· За учениците се поставени едукативно-информативни материјали на влезот од училиштето, во ходниците и училниците за учениците, насоки за заштита на здравјето и безбедност во училиштето и средства за дезинфекција на раце. 
· Учениците на училиште доаѓаат задолжително со носење на маска/прекривка на лицето.

· Учениците се во придружба на своите родители/старателите до назначениот влез на училиштето, а потоа во придружба на одделенските раководители влегуваат во училиштето следејќи ги насоките на движење, освен за учениците со посебни образовни потреби кои доаѓаат во придружба на родител/старател/образовен асистент задолжително со носење на маска/прекривка на лицето.

· Учениците се должни да ги дезинфицираат обувките и рацете на секој влез од училиштето во присуство на дежурен наставник, кој се грижи ученикот да ги, односно му помага на ученикот да ги дезинфицира рацете со дезинфекционо средство.

· На учениците кои доаѓаат со организиран превоз, им се мери телесната температура пред влегување во автобусот и се врши дезинфекција на рацете и обувките. Учениците кои имаат зголемена температура (над 37.4°) се враќаат дома со препораки родителот да превземе соооветни здравствени мерки.
· Учениците  при влегување во училиште, за време на престојот во училиште и за време на наставата задолжително ја почитуваат мерката за физичка дистанца од најмалку 1,5 метар и носат заштитна маска/покривка на лице, освен кога се на отворено во училишниот двор со одржување на препорачаната дистанца.

· Во случај на ученикот да му падне маската, ја фрла во канта за отпадоци и бара нова маска од одделенскиот раководител.
· На учениците пред влезот на училиштето, им се мери телесна температура со безконтактен топломер. 
· Ученици со покачена телесна температура (над 37.4°) не смеат да доаѓаат на училиште. Во случај на покачена телесна температура не се дозволува влез на ученикот во училиште и родителот се упатува на консултација кај матичниот лекар на ученикот. 
· Учениците  со знаци на други заразни болести исто така не смеат да доаѓаат на училиште.
· Во училниците, учениците треба да го одржуваат физичкото растојание од 1,5 метри помеѓу соучениците и наставникот.

· Доколку наставата се реализира на отворено во училишниот двор, се препорачува да не се носат маски/прекривки на лицето, но да се почитува задолжително препорачаната физичка дистанца помеѓу ученик-ученик и наставник-ученик од најмалку 1,5 метри.

· Учениците од една паралелка престојуваат во една просторија и не влегуваат во други училници  заради грижа за здравјето на учениците. 

· Првиот ден од наставата започнува со упатства за учениците за тоа како правилно и безбедно да се однесуваат, да одржуваат физичко растојание, хигиена на рацете и заштита на сопственото здравје, но и здравјето на останатите ученици и вработените во училиштето. 

· Се забранува учениците да се  поздравуваат  со физички контакт за вработените во училиштето и со соучениците.

· Учениците се должни често да ги мијат рацете со сапун и вода, да ги дезинфицираат со дезинфекционо средство, да ги бришат со хартиени шамивчиња, да носат тоалетна хартија и влажни шамивчиња.

· Физиолошките потреби учениците ќе ги вршат на начин да има што помалку ученици во група во тоалетите на пр.  ученикот треба да чека надвор од тоалетот додека излезе ученикот кој е внатре, со цел  присуство на помал број ученици и запазена дистанца. 

· Учениците треба да се грижат училниците да бидат често проветрувани и кога временските услови дозволуваат, прозорците да бидат отворени.
· На учениците им се забранува движење по холовите, скалите и останатите простории без причина.
· Учениците доаѓаат на училиште и одат сами по завршувањето на сите училишни активности, во придружба на родител/старател/образовен/личен асистент, со организиран или јавен превоз. Превозниците кои вршат превоз на ученици ги почитуваат и применуваат протоколите за превоз на патници.
· Учениците носат оброк/храна од дома кој што треба да биде соодветно спакуван или готов производ.
· Учениците оброкот го консумираат во училницата во која реализираат настава и само тогаш им е дозволено да ја отстранат маската/прекривката од лице во училница. 
· Учениците задолжително ги мијат рацете пред и по јадење, пред и по употреба на тоалет, пред и по доаѓање од надвор и кога рацете изгледаат валкани.
· Учениците не треба да ги споделуваат своите работи (гумички, моливи, боици и др. предмети и материјали) со оглед на ситуацијата, а другарството се изразува со меѓусебно почитување на правилата за заштита и правилата во училиштето.
· Користењето на спортската сала, библиотеката и други простории треба да биде од група ученици од иста паралелка, така што да нема можност за мешање на повеќе ученици од различни паралелки(пр. За време на еден наставен час, една паралелка е во фискултурната сала, а две паралелки се надвор во училишниот двор или на спортските терени).

· При преминувањето низ заедничките простории, учениците се должни да го чекаат својот ред додека учениците и наставниците од една паралелка поминуваат во исто време и  притоа да не допираат површини или предмети во просторот каде се движат.
· Учениците треба да избегнуваат допирање на лицето, очите и устата со рацете, како и пипање и често вадење на маската на лицето. 
· Се забранува влегување во училишната зграда на лица кои не се вработени во училиштето или деца кои не се ученици на тоа училиште сè додека учениците се наоѓаат во неа.

· Доколку во училиштето се појави заболен од КОВИД-19 или ученик кој имал контакт со лице заболено од КОВИД-19,лицето ќе се изолира во посебна просторија со задолжително носење на заштитна маска/прекривка, а директорот ќе воспостави комуникација со Центарот за јавно здравје за добивање на понатамошни насоки за постапување. За преземените активности училиштето доставува извештај до општината, а општината до Министерството за образование и наука.

· Ако ученик развие симптоми на КОВИД-19 додека е во училиште, наставникот/стручниот соработник го изолира ученикот во посебна просторија со задолжително носење на заштитна маска/прекривка и веднаш ги известува родителите/старателите, кои во најкраток временски период треба да го земат детето со цел консултација и натамошни активности со матичниот лекар на ученикот.

· Доколку се потврди дека ученик е заболен од КОВИД -  19, се известува епидемиолошката служба во Центарот за јавно здравје која итно треба да направи анкета со наставниците и учениците за проценка на степенот на ризик врз основа на контактите кои ги имале.
Директор

м-р Матилда Бајкова

ООУ „Аврам Писевски„ с. Бардовци, Скопје
Кодекс на однесување на ученици кои ќе следат настава од далечина во училиште во услови на КОВИД -  19

за учебната 2020/21 година

· Наставата на далечина се одвива со помош на информациско-комуникациската технологија.

· Учениците се должни да ја следат наставата со учење на далечина која ја реализираат наставниците од училница во училиштето со користење на националната платформа.
· Работниот ден на ученикот трае од 3 до 5 саати дневно, во зависност од возраста на учениците и одмор од 5 (пет) минути по секој наставен час или активност и голем одмор од 20 (дваесет) минути според утврдениот распоред на часови за паралелката.
· Учениците се должни да ја следат наставата со учење на далечина и да се вклучат според утврдениот распоред на часови со почеток во 8,15.
· Учениците треба да се придржуваат на термините за онлајн часовите согласно неделниот распоред на паралелката.
· Учениците задолжително присуствуваат на онлајн часовите согласно неделниот распоред на паралелката.
· Во паралелките во кои има ученици кои следат настава со учење на далечина, наставникот согласно условите, можностите и специфичностите на наставната единица во рамките на одреден наставен предмет може:

· додека го држи часот да ги вклучи и учениците кои следат настава од далечина (за што треба претходно да ги извести),

· да го сними реализираниот наставен час и да го испрати на учениците кои следат настава од далечина,

· да изготви печатени материјали кои ги преземаат родителите во соработка со наставникот/класниот раководител/образовниот асистент,

· да одржи час само за учениците кои следат настава од далечина.
· При електронското учење на далечина, учениците во договор со родителите/старателите остваруваат редовна комуникација со наставниците кои им предаваат според одредениот распоред за консултации онлајн, испраќање на лекции и задачи.
· За учениците кои немаат пристап до технички средства или интернет училиштето, во договор со родителите, договара и овозможува најбезбеден начин за давање и преземање на учебните материјали, домашни задачи и други училишни обврски за учениците.
· За прибирање на повратна информација, проверка на знаењата, задавање квизови и сл. учениците ќе користат и ќе одговараат со користење на алатки: Google forms, Google classroom, за што добиваат известување од наставниците.
Директор
м-р Матилда Бајкова
